ՏԵՂԵԿԱՆՔ-ՀԻՄՆԱՎՈՐՈՒՄ
Համաձայն ՙԵվրոպական հարևանության քաղաքականության Հայաստանի Հանրապետություն-Եվրոպական Միություն գործողությունների ծրագրի կատարումն ապահովող 2009-2011 թվականների միջոցառումների ցանկը հաստատելու մասին՚ ՀՀ նախագահի 2009թ. մայիսի 6-ի կարգադրության և ՙՀայաստանի Հանրապետության կառավարության 2008-2012 թվականների գործունեության միջոցառումների ծրագիրը հաստատելու մասին՚ ՀՀ կառավարության 2008թ. հուլիսի 24-ի որոշման` ՀՀ էկոնոմիկայի նախարարության կողմից մշակվել և 2009 թվականի նոյեմբերի 12-ի N 47 արձանագրային որոշմամբ ՀՀ կառավարության հավանությանն է արժանացել Ռադիոհեռուստատեսային հեռարձակման թվային համակարգին անցման հայեցակարգը: 
   Նկատի ունենալով, որ ՀՀ-ում հեռուստառադիոհեռարձակման ծառայությունների հետագա ընդլանումը և որակի բարձրացումը կիրառվող անալոգային տեխնոլոգիաների պայմաններում հնարավոր չէ և ոլորտի զարգացումը պահանջում է նոր տեխնոլոգիաների կիրառում, Ռադիոհեռուստատեսային հեռարձակման թվային համակարգին անցման հայեցակարգը նպատակաուղղվում է ապահովել բազմաբովանդակ հեռուստառադիոհեռարձակման լայն հասանելիությունը և մատչելիությունը, հաճախականությունների տիրույթների արդյունավետ օգտագործումը, հեռուստառադիոհեռարձակման և տեղեկատվական բարձր տեխնոլոգիական այլ ծառայությունների համակցելիությունը, հեռարձակման պլատֆորմների օգտագործման համաձայնեցվածությունը և տեղեկատվության ոլորտում կիրառվող տեխնիկական միջոցների համատեղելիությունը, ինչը միաժամանակ կնպաստի տեղեկատվական շուկայի զարգացմանը և ազատ մրցակցության ապահովմանը:  
Մինչև 2013թ. հուլիսի 20-ը նախատեսվում է հեռարձակվող անալոգային բոլոր հեռուստառադիոծրագրերի թվային ձևաչափով կրկնօրինակումը, սակայն մինչև անալոգային հեռարձակման վերջնական դադարեցումը կապահովվի ՀՀ ամբողջ տարածքում հեռուստառադիոծրագրերի (առնվազն` սոցիալական մուլտիպլեքսի) թվային հեռարձակումը:
  
  Անցումը անալոգայինից թվային հեռարձակման համակարգին առաջացնում է նոր հասկացությունների (մասնավորապես` մուլտիպլեքս, մուլտիպլեքսոր, թվային հեռարձակման ցանց), հեռուստառադիոընկերությունների ստեղծման ու գործունեության ընթացքում ծագող նոր հարաբերությունների, թվային հեռարձակման ցանցի միջոցով եթերային հեռարձակում իրականացնելու հեռուստառադիոհեռարձակողների մրցույթի, հանրապետական, տարածքային և մայրաքաղաքային սփռման մուլտիպլեքսներում հեռուստաընկերությունների կողմից հեռարձակվող հեռուստառադիոծրագրերի (ալիքներ) քանակի և բովանդակության, ինչպես նաև` անալոգայինից թվային հեռարձակման անցման ժամկետների սահմանման խնդիր, որն, անշուշտ, ենթակա է իրավական կարգավորման: 

Հաշվի առնելով վերոգրյալը` անհրաժեշտություն է առաջացել մշակելու և ՀՀ կառավարություն ներկայացնելու «Հեռուստատեսության և ռադիոյի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                                    ՆԵՐՍԵՍ ԵՐԻՑՅԱՆ

